
Abstrakt

Ky punim do té pérpiget t& fokusohet né punén dhe aktivitetin e
mediave tradicionale turke né

tre vende térajonit toné, Kosové, Shqipéri dhe Magedoni. Kéto media
ndérthurin dy aspekte té komunikimit mediatik: komunikimin nga
dhe drejt komuniteteve turke né kéto vende si dhe komunikimin e
Turqisé drejt kétyre vendeve. Né kété punim do té trajtohen mediat
turke vendase si televizionet, radiot, gazetat, revistat dhe faqet e
internetit té cilat kané njé karakter privat. Po ashtu do té trajtohen edhe
dy mediat publike turke TRT dhe Anadolu Ajansi, t& cilat
transmetojné/botojné aktualisht né gjuhén shqgipe si nga Ankaraja
ashtu edhe nga Tirana dhe Prishtina.

Qéllimi i punimit éshté té japé njé tablo té funksionimit t& mediave
minoritare né hapsirén shqiptare dhe té¢ mediave publike té njé vendi
tjetér (konkretisht Turqis€) né gjuhén shqipe né hapsirén
mbaréshqiptare. Cili éshté mesazhi mediatik dhe si éshté i strukturuar
ai né té dy modelet?

Mediumet né Kosové

Historik

Historia e shtypit né hapsirén shqiptare éshté e lidhur me shtypin e
Perandorisé Osmane. “Gazeta e paré zyrtare turke “Prizren” dhe
vietarét e dy provincave pané dritén e botimit né vitin 1871. Pas
themelimit té provincés sé Kosovés né vitin 1877, gazeta si "Kosova";
"Enva-i Hurriyet", "Sar" dhe "Yildiz", "Yeni Mektep" "Hak",
"Miicadele", "Hak Yolu", "Top", "Sosyalist Fecri" u botuan né shtépité

botuese né Prizren dhe Shkup”!. Kéto gazeta kané patur karakter
zyrtar dhe jané botuar né disa raste me miratimin e né disa raste me
mbéshtetjen financiare té shtetit osman té kohés.

“Nuk ka té dhéna nése shtypi turk ka ekzistuar gjaté regjimit t&
monarkisé né Jugosllavi. Transmetimet e para né hapsirén jugosllave
né gjuhén turke jané kryer nga Radiotelevizioni shtetéror né Beograd.
Meé pas kéto transmetime vijuan né radiotelevizionin e Kosovés né
Prishtiné.2 Pas Luftés sé Dyté Botérore, turqit né Kosové duhet t&é
pérfitonin nga lehtésité e shtypit dhe medias ofruar pér turqit né
Magedoni njé vitin 1944, me géllim pér té plotésuar nevojat e tyre qé
lidhen me shtypin dhe median. Né vitin 1950 filloi transmetimi né
gjuhén turke né Radio Prishtina.”3

Gazeta Tan, Grupi Yeni Dénem dhe botime té tjera

Né Kosové, botimi i paré né gjuhén turke éshté gazeta Tan (Agimi).
“Gazeta Tan nisi té botohet né vitin 1969 me nje periodicitet dy heré
né muaj (dhe njé vit mé pas do té vinte né formatin javor), e shogéruar
nga revista e pér tremuajshme sociale, shkencore, letrare dhe
kulturore “Cevren” dhe revista mujore pér fémijé Kus”4. Kéto botime
gé dilnin né Prishting, kishin mbéshtetjen financiare dhe organizative
té shtetit té atéhershém jugosllav.

Né vitin 1971 nisi té botohet gazeta “Dogru Yol” (Rruga e Drejté) qé
mé pas do té emértohej “Esin”®. Altay Suroy Recepoglu shkruan se né
fillim té viteve ‘90, me shpalljen e pavarésisé sé Magedonisé dhe
politikat shtypése té geverisé sé Sllobodan Milloshevicit, turgit e
Kosovés u ndané pérfundimisht nga turqit e Maqgedonisé. Pas

1 SOROS. 'http://kfos.org." September 2011. http://kfos.org/wp-
content/uploads/2011/09/Ethnic (vizituar: 12 Qershor 2015).

2 Receboglu, Altay Suroy. Kosova'nin Onemli Bir Unsuru , Tiirkler. Tarih
Boyunca Avrupa Kavsaginda Kosova. Prizren: BAY, 2008:231

3 SOROS. 'http://kfos.org." September 2011. http://kfos.org/wp-
content/uploads/2011/09/Ethnic (vizituar: 12 Qershor 2015).

4 Receboglu, Altay Suroy. Kosovammn Onemli Bir Unsuru , Tirkler. Tarih
Boyunca Avrupa Kavsaginda Kosova. Prizren: BAY, 2008:176

5Po aty

konflikteve té ashpra né Kosové dhe ndérhyrjes s¢ NATO-s né vitin
1999, me hegjes e gjuhés turke si gjuhé zyrtare, gazeta "Tan" né
pérvjetorin e saj té 30-t¢ u mbyll pér shkak se nuk pérkrahej nga
administratat vendore dhe ndérkombétare té kohés.

“Qé nga viti 1999 e mé pas u botua gazeta e paré e pavarur: Yeni
Donem”¢ (Epoka e Re). Mé pas i njéjti grup mediatik do té gelte
radion Yeni Donem. Gazeta dhe radio Yeni Dénem funksionuan pér
7 viet né ményré aktive. Gazeta dilte né formatin javor dhe kishte njé
¢mim prej 50 centésh’.

Tre gazeta qé u botuan pér njé périudhé shumeé té shkurtér kohore
jané “Demokrasi Ufugu” (Horizonti i Demokracis€), Tan Haber
(Lajmi i Agimit), dhe Ballkan. Po ashtu pér njé kohé té shkurtér u
botua edhe revista “Gergek” (E vérteta) dhe revista “Bahar” (Vera).
“Kéto media nuk mund té mbijetonin pa mbéshtetjen e shtetit”s.

Njé radio aktive pér njé dekadg, ishte edhe Mehmetcik FM (Radio
Ushtari). Kjo radio u themelua dhe mbahej nga batalioni turk i
vendosur né Prizren né kuadér té forcés paqeruajtése ndérkombétare.
Radio u themelua né vitin 2001, dhe u kthye shpejt né njé radio té
ndjekur jo vetém nga ushtarakét turq né Kosové por edhe nga pakica
turke né kété vend. Me mbylljen né vitin 2011 pér arsye personeli,
pakica turke reagoi duke kérkuar vijimin e punés sé saj’, gjé e cila
nuk ndodhi.

Botimet dhe transmetimet aktuale

Radio Prizreni

Radio Prizreni éshté themeluar né vitin 1975 dhe ka béré transmetime
né pesé gjuhé, né shqip, serbisht, turqisht, gjuhén boshnjake dhe
rome. Ka gené ndér radiot e pakta né Kosové dhe rajon pér nga numri
i gjuhéve né até kohé. Transmetimet kané patur karakter social dhe

6 Akgiin, Sibel. "Kosova Tiirklerinin Tarihten Bugiine Kimlik Miicadeles."
Karadeniz Aragtirmalari, no. 34 (2012): 11.

7 Shénim: Republika e Kosovés pérdor monedhén Euro

8 Arslan, Ibrahim, interviste nga Alban Tartari. (11 Maj 2015).

9 DHA. Dogan Haber Ajansi. n.d. http:/ /www.dha.com.tr/kosovada-yayin-
yapan-mehmetcik-fm-10-yasinda_139138.html (vizituar: 14 Maj 2015).

kulturor. Né vitin 1991, pushteti serb largon té gjithé redaktorét
shqiptaré si dhe shefin e gjuhés turke Mehditilkii Cibo. Pas ndérhyrjes
ushtarake té Aleancés sé Atlantikut té Veriut- NATO- né Kosové radio
nis sérish transmetimet né gjuhén shqgipe. Mé pas rinisin edhe
transmetimet né gjuhén turke. Aktualisht transmeton né gjuhén
shqipe dhe 2 oré né dité né até turke.

TV Balkan

Televizioni Ballkan éshté vijimési e grupit Yeni Donem i cili u shit né
vitin 2008 pér arsye financiare. TV Ballkan transmeton né valé
tokésore né Prizren, Mamushé dhe rrethina dhe po ashtu edhe né
platformén televizive té operatorit celular IPKO né Kosové. Ky
televizion ka njé frymé multi kulturore pasi nuk pérgéndrohet vetém
te gjuha dhe kultura turke, pra duke mos gené specifikisht njé media
e minoritetit turk. Me transmetimet dhe profilin mediatik té krijuar
né kéta vite, TV Ballkan u jep vend kulturave té pakicave ashtu si
edhe kulture shqiptare né transmetimet e kryera. Po ashtu njé vend t&é
zgjeruar zéné edhe programét gé jané té importuara nga Turqia.

Radio Kent FM

Radio Kent éshté njé ndér mediat turke gé u themelua né vitin 2001,
dy vite pas ndérhyrjes s¢ NATO-s né Kosové. Kjo radio nisi
transmetimet né Prishtiné né frekuencén 95.2 FM. Kent FM éshté
radio e vetme turke né Kosové e cila transmeton 24 oré né gjuhén
turke dhe kjo theksohet edhe né slloganin e saj “Kent FM, radioja e
vetme turke né Kosové”. Drejtuesit e radiose shprehin zyrtarisht se
“qeéllimi éshté ndérgjegjésimi dhe trainimi i dégjuesve turq né Kosové
dhe té gjithé atyre qé flasin gjuhén turke”. Krahas késaj njé qéllim
tjetér éshté edhe dhénia e informacioneve té paanshme, né kohé dhe
me vértetési.

Revista “Tiirk¢em” (Turqishtja ime)

Revista “Tiirkcem” éshté themeluar né vitin 1999 dhe botohet né
qytetin e Prizrenit né Kosové duke u fokusuar né letérsiné pér fémijé.
Prej 17 vjetésh revista Tiirkcem ka botuar 173 numra né formatin
mujor. Botohet me parrullén né kopertiné “Té pérjetojmé sébashku

kénagésiné e gjuhés sé nénés”, duke dhéné njé mesazh té qarté lidhur
me mbrojtjen e gjuhés turke pér pjesétarét e kétij komuniteti. Revista
botohet né 24 faqe. Duke analizuar rubrikat dhe pérmbajtien né
térési, vérehét gé Revista Tiirkgem nga ana financiare nuk bazohet né
botimin e reklamave.

Revista Paradigma

Revista Paradigma éshté njé révisté me karakter gjeopolitik né gjuhén
turke qé botohet né Prizren. Kjo revisté botohet me frekuencé mujore
dhe ndonése nuk botohet né Prishtiné ajo  shpérndahet né
institucionet mé té réndésishme publike t& Kosovés. Paradigma éshté
botim i Qendrés sé Studimeve Paradigma né Prishting, themeluar
nga njé grup gazetarésh dhe studiuesisht turq té Kosovés. Paradigma
botohet né 32 faqe me ngjyra. Paradigma nisi t&€ botohet né vitin 2011
né formatin mujor’®. Qéllimi themelues i revistés éshté kryerja e
studimeve sociale dhe gjeopolitike.

Revista BAY

Revista BAY e merr emrin nga njé anakronim né gjuhén turke qé
mund té pérkthehet “Shkrimtarét dhe Intelekrualét e Ballkanit”.
Eshté pjesé e Shtépisé Botuese me té njéjtin emér. Revista BAY éshté
themeluarné shtator té vitit 1994 si njé pérpjekje e njé grupi
intelektualésh turq pér té mbrojtur dhe promovuar gjuhén dhe
kulturén né minoritetin turk né Kosové. “Revista BAY né numrin e
paré trajtoi tema si: Bota Turke né Prizren, vetédija kombétare e
turqve té Kosovés, zhvillimi i arsimimit turk né Kosové, mendime
mbi poeziné etj. Po ashtu né dy faqe éshté trajtuar edhe letérsia pér
fémije”11. “Sébashku me revistén BAY, u botuan edhe dy revista té
reja, revista pér fémijé Inci dhe revista pér té rinj Geng Bay, té dyja né
formatin mujor,si dhe nisén té botohen libra té intelektualéve turq”12.

10 Muzbeg, Esin, interviste nga Alban Tartari. (Prill 16, 2015).

11 ZAMAN. Zaman.com.tr. n.d. http://www.zaman.com.tr/cuma_prizren-
turklerinden-bay-dergisi_304477 html (vizituar, 16 May 2015).

12 Receboglu, Altay Suroy. Kosova'nin Onemli Bir Unsuru , Tiirkler. Tarih
Boyunca Avrupa Kavsaginda Kosova. Prizren: BAY, 2008: 186

Revista Imza (Firma)

Revista Imza (Firma) &shté njé botim letrar i Shogatés sé
Shkrimtaréve Turq té Kosovés. Eshté themeluar né Prizren né vitin
2012 dhe né njé hark kohor katér vjecar ka botuar 25 numra. Kjo
revisté botohet edhe me mbéshtetjen zyrtare té shtetit t& Kosovés
pérmes Zyrés pér Céshtje té Komuniteteve. Revista Imza
bashképunon edhe me botime té tjera letrare né Turqi si¢ éshté Eliz
Edebiyat me gendét né Bursa. Revista Imza &éshté njé botim me 32
fage ku kapaku éshté me ngjyra ndérsa pjesa tjetér né fotmatin
bardhé e zi. I jepet njé réndési e vecanté letérsisé, artit pamor,
muzikés dhe aktiviteteve té pakicés turke né Kosové.

Mediumet né Internet

Kosova Haber

Kosova Haber (Lajmet e Kosovés) u themelua né vitin 2006 né
Prishtiné. Fillimisht Kosova Haber nisi té botohet si gazeté e shtypur.
Por pas njé kohe té shkurtér, grupi i punés u detyrua pér arsye
finanicare ta ndérpresé kété botim dhe té pérgendrohet vetém né
internet. Nisi té botojé lajme né internet né tre gjuhé, turqisht, shqip
dhe boshnjakisht. Lajmet né gjuhén boshnjake u botuan deri né vitin
2013 dhe mé pas u ndérprené pér shkak té céshtjeve financiare.
Gjithashtu themeluesit thoné gé guxuan duke botuar edhe gazetén e
shtypur me té njétin emér, Kosova Haber disa muaj (néntor 2006-
Janar 2007) por duke mos gjetur mbéshtetje financiare, ky projekt u
ndérpre dhe resurset mbéshtetén botimin online té Kosova Haber.

KosovaPort

Kosova Port éshté njé fage lajmesh né internet qé boton lajme vetém
né gjuhén turke. Kjo fage éshté themeluar né mars té vitit 2010 si njé
kanal alternativ informimi pér pjesémarét e komunitetit turk né
Kosové dhe ka slloganin “Portali i Lajmeve té Kosovés”. Ka njé
rifreskim t& pérditshém té lajmve ku mesatarja éshté botimi nga pesé
deri né dhjeté lajme ¢do dité. KosovaPort fuknsionin bazuar né
mesazhet promocionaleté publikuara né kété fage.

Mediumet né Maqedoni

Historik

“Né datén 23 dhjetor té vitit 1944 kur ende vijonte Lufta e Dyté
Botérore, né Shkup doli numri i paré i gazetés Birlik (Bashkimi) dhe
éshté njé e vérteté historike qé kjo ndezi njé drité shpresé pér té
ardhmen né kéto troje té turqve t& Magedonisé”13. Gazeta “Birlik” u
bé njé zédhénés ikomunitetit turk né Magedoni, sidomos né aspektin
gjuhésor dhe até letrar’*. U botua deri né vitin 1991 kur u shpall
pavarésia e Magedonisé. Kjo gazeté dhe botime té tjera sporadike, jané
botuar mes Shkupit dhe Prizrenit, ku ndodhej edhe aksi i pakicés
turke né ish-Jugosllavi.

Botimet aktuale

Gazeta Yeni Balkan (Ballkani i Ri)

Gazeta “Yeni Balkan” (Ballkani i Ri) u themelua né vitin 2004 me
géllimin pér té gené “zéri i turqve té Maqedonisé”. Ky éshté edhe
sllogani i gazetés q¢ mund té gjendet i shkruar sébashku me logon e
saj. Gazeta fillimisht u botua né Kosové sébashku me gazetén Yeni
Donem. Dy vjet mé pas, né vitin 2006, Yeni Balkan nisi t& botohet né
Shkup. Po até vit nis gjithashtu edhe botimi né fagen e internetit.

Né vitin 2010 celet edhe njé shtépi botuese me té njéjtin emér. Né
vitin 2011 themelohet Agjenciae Lajmeve Magedonia (Makedonya
Haber Ajansi) si pjesé e grupit mediatik Yeni Balkan.’> Kjo agjenci
krahas teksteve dhe fotove, ofron edhe sot lajme edhe né formatet
video dhe audio. Né vitin 2012, grupi mediatik Yeni Balkan zgjerohet
edhe me njé studio té produksioneve televizive, si programet
televizive, dokumentaré, filma prezantues etj.

13 "Ministria Turke e Kulturés dhe Turizmit." n.d.
http:/ / ekitap kulturturizm.gov.tr/Eklenti/11300,cagdasmakedonyaturked
ebiyatipdf.pdf?0 (accessed March 4, 2015).

14 Po aty, fage 3.

15 Sulooca, Miirteza, interviste nga Alban Tartari. (14 Prill, 2015).

Né grupin Yeni Balkan jané té punésuar 30 gazetaré, reporteré,
tekniké etj. Gazeta Yeni Balkan botohet né formatin javor dhe ka njé
tirazh prej dy mijé kopjesh. Shpérndahet edhe pérmes abonimeve
brenda Magedonisé. Ndérkohé gé lajmet jané té aksesueshme edhe né
fagen né internet. Po ashtu, gjaté javés né fagen e internetit té¢ Yeni
Balkan mund té gjendet edhe gazeta e shtypur né formatin PDF.
Gazeta ka njé bashképunim zyrtar me dy mediat publike turke TRT
Avaz dhe Anadolu Ajansi.

Zaman Maqedoni (Koha)

Gazeta Zaman né Magedoni u cel né vitin 1994. Fillimisht botimi i
gazetés Zaman né kété vend u mendua si njé gazeté qé i fliste késaj
pakice, duke tentuar té béhet zédhénése e saj me botimin né gjuhén
turke. Drejtuesit thoné se né muajt né vijim “pas kérkésés sé
shqiptaréve” Zaman nisi té botohet edhe né formatin e revistés mujore
edhe né gjuhén shqipe duke iu drejtuar késhtu shqiptaréve etniké né
Magedoni. Mé pas u cel edhe fagja né internet, duke e nxjerré késhtu
gazetén Zaman Maqgedoni nga kufijté e kétij vendi pér t&é komunikuar
mé té gjithé shqiptarét né rajon dhe mé gjeré. Botimi né internet
bazohet né njé logjiké rajonale té raportimit té ngjarjeve, zhvillimeve
politike, ekonomike e sociale té shqiptaréve, gé me kohén éshté béré
edhe forma e revistés mujore t& Zaman né gjuhén shqipe.

Aktualisht né Zaman Magedoni punojné 11 persona, me kohé té
ploté, té pjeséshme dhe né statusin e stazhierit. Gazeta javore né
gjuhén turke ka njé tirazh prej 1600 kopjesh ndérsa revista né gjuhén
shqipe ka njé tirazh prej 3250 kopjesh.1¢

Revista Ufuk (Horizonti)

Revista “Ufuk” (Horizonti) u themelua né 1 Janar 2009 né Shkup nga
shoqata turke me té njétin emér. Fillimisht revista Ufuk botohej njé
heré né tre muaj, ndérsa né vitin 2010 nisi t& botohej njé heré né dy
muaj. Revista Ufuk ka njé format kulturor dhe letrar. Shpérndahet
pérms degéve té késaj shoqate né . Q&éllimi kryesor éshté mbrojtja dhe
promovimi i gjuhés turke pér komunitetin turk gé jeton né Magedoni.

16 Te dhéna té marsit 2015

Revista “Kardelen” (Lulebora)

Revista Kardelen u gel né vitin 2009 dhe &éshté njé botim pér fémijé.
Kjo revisté me format mujor, shpérndahet falas pér fémijét e pakicés
turke né shkollat e Magedonisé. Drejtuesit shpjegojné se revisté ka
véshtirési financiare dhe se botohet si njé projekt me qéllim ruajtjen e
gjuhés turke pér pjesétarét e késaj pakice né Magedoni.

Mediumet né Shqipéri

Gjendja
Né Shqipéri nuk ekziston njé pakicé turke. Rrjedhimisht s'mund té
flitet pér media turkofone né vend. Ato qé mund té studiohen jané
mediumet gé u pérkasion kompanive me kapital turk apo té zotéruara
nga biznese turke.

ALBtv

Ky shérbim jepet nga kompania ALBtelecom, aksionet e sé cilés
zotérohen 76 pérgind nga konsorciumi turk Calik Holding-
TurkTelekom dhe 24 pérqind nga Qeveria Shqiptare. Shérbimi ALBtv
éshté shérbim televiziv qé shpérndahet tek abonentét pérmes
internetit. Francis Balle thoté se “Me mbérritjen e shpejtésisé sé larté
dhe shumé té larté dhe “gjithé IP”, interneti po béhet rrjeti universal,
duke ia kaluar dora-dorés rrjetit telefonik klasik, rrjetit telefonik me
central (RTC)”". Pra, me zgjerimin e rrjetit dhe rritjen e shpejtésisé sé
shpérndarjes sé té dhénave pérmes internetit né Shqipéri kishte
ardhur koha gé edhe pérmbaijtjet televizive t& mund té shpérndahen
pérmes kétij rrjeti. “Ai quhet TV pérmes IP (Television over Internet
Protocol), ose thjeshtésisht IPTV (Internet Protocol Television). Po
ashtu né disa raste éshté quajtur edhe Broadband TV, televizioni me
bandé té gjeré.’®” Balle jep shembullin e operatorit Free né Francé qé e

17 Balle, Francis. Mediat & shogérité. Tirané: Papirus, 2011:210
18 Herve, Benoit. Digital Television, Satellite, Cable Terrestrial, IPTV, Movile TV,
in the BVB NetWork. Elsevier: Oxford, 2006:185

jepte shérbimin IPTV né vitin 2003%°. Edhe Herve Benoit thekson se né
Evropé, Franca ishte i pari vend qé nisi mé paré se fqinjét e saj kété
shérbim.

Duke kuptuar né tregun shqiptar até qé Balle e ciléson si “lufta pér
pérmbajtjet mediatike”, ALBtelecom e nisi projektin ALBtv né vitin
2011 dhe e pérfundoi até né vitin 2013. Zonat e para pilot né zbatimin
e tij ishin Pogradeci dhe Korca?. Mé pas ky shérbim u shtri né t&
gjitha zonat urbane té Shqipérisé.

Eagle Radio

Kompania celulare Eagle Mobile, fillimisht parntere dhe mé voné
pjesé e ALBtelecom, ka zotéruar njé radio, Eagle Radio si dhe njé
revisté Eagle Mag?!. Data e nisjes sé transmetimeve éshté 10 dhjetori
2007. Kéto mediume kané gené njé mundési marketimi e shérbimeve
qé ofronte Eagle Mobile e mé pas ALBtelecom. Eagle Radio fillimisht
quhej BE94 dhe transmetonte né frekuencén 94 FM né Tirané dhe
rrethina. Eagle Mobile me njé kontraté né vitin 2009 mori me gera
radion e cila ndyshoi edhe emrin duke u konvertuar né Eagle Radio.
Fusha e mbulimit u zgjerura né té gjithé ultésirén peréndimore té
Shqipérisé nisur nga Shkodra deri né Sarandé. Studiuesi Arben Muka
shkruan se “Mé shumé se 2500 fansa ndjekin versionet online té
programeve, duke dérguar njékohésisht edhe mesazhe vlerésuese dhe
sugjeruese né éebsite”?2,

Revista Eagle Mag

Eagle Mag éshté njé revisté e botuar njé heré né tre muaj, pra me katér
numra té botuar ¢do vit. Nisi té botohet né vitin 2010 duke u financuar
térésisht nga Eagle Mobile e mé pas nga ALBtelecom. Revista ka njé

19 Balle, Francis. Mediat & shogérité. Tirané: Papirus, 2011:211

20 Eaglemag. Fagja zyrtare e Eagle Mag. n.d. www.eaglemag.al (vizituar: 11 Maj
2015).

21 Po aty

22 Muka, Arben. Dinamika e Transmetimeve Radiofonike né Shqipéri, 1938-2013.
Tirana: Instituti Shqiptar i Medias, 2013:235-236

karakter gjeneralist t&¢ pérmbajtjes ku trajtohen zhanret kryesore té
gazetarisé sé shkruar si editoriali, intervistat, reportazhet, fotot gé
flasin, teknologjia, turizmi etj. Revista ka si géllim promovimin e
kompanisé zotéruese dhe shérbimeve gé jepen nga kjo kompani. Ka
njé tirazh prej 8 mijé kopjesh pér ¢do numér, pra me njé total prej 24
mijé kopjesh né vit. Ky tirazh e bén Eagle Mag njé ndér revistat mé té
médha né vend.

Televizioni Channel One

Channel One éshté njé kanal rajonal qé transmeton né zonén e Tiranés
dhe né rrethina. Ky kanal i pérkiste grupit mediatik OraNeés. Ky grup
béri njé marréveshje me kompaniné turke Kiirtim International duke i
shitur 60 pérqind té aksioneve kompanisé turke né shjetor té vitit
2014%. Channel One ka njé karakter gjeneralist ku né programacionin
televiziv gjenden elementé té programeve té té gjitha zhanreve si
edicionet informative, programet politike, programet pér té rinj,
intervistat me té ftuar né studio etj. Televizioni nuk ka transmetime né
gjuhén turke apo njé politiké editoriake specifike ndaj Turqisé. Ajo gé
bie né sy éshté njé lloj pérqasjeje pozitive ndaj bizneseve turke né
vend apo vizitave té zyrtaréve turq né Shqipéri.

Mediumet Publike té Turqisé, transmetimet né Ballkan

Agijencia Anadolu (Anadolu Ajansi)

“Agjencia Anadolu ka sot aktive pérfagési né 39 vende té botés dhe
synon qé né vitin 2020 kjo shifér té arrijé né 80”.2¢ Aktualisht, AA
boton/transmeton lajme me tekst, video, fotografi dhe z& né 8 gjuhé t&
botés pérveg turgishtes.> Agjencia themeloi zyrén rajonale pér
Ballkanin né vitin 2012 né Sarajevé. Kjo gendér rajonale nisi

2 Channel One. n.d. http:/ /www.channel-one.al/nenshkruhet-bashkepunimi-
kurum-blen-60-te-aksioneve-ne-channe (vizituar: 15 Maj 2015).

24 Bir Bakusta Tiirk Medyas:, (Media Turke ne nje shikim). (T.C. Bagbakanlik
Basin-yayin ve Enformasiyon Genel Mudiirlugii, 2013).

%5 Kéto gjuhé jané anglishtja, fréngjishtja, arabishtja, gjuha kurde, gjuha
boshnjake, rusishtja, persishtja dhe shqipja.

koordinimin e rajonit, duke sjellé edhe celjen e zyrés né Shqipéri dhe
Kosové. Kjo agjenci éshté akredituar tashmé prané té gjitha
institucioneve géndrore té vendit né Shqipéri, Kosové, Magedoni, Mal
té zi etj. Ndryshe nga agjenci té tjera ndérkombétare gé né pérgjithési
kané ofruar produksionet e tyre mé sé shumti né gjuhén angleze e né
gjuhén frénge, AA ka nisur té marketojé produksionet e saj né gjuhén
shqipe pér median shqiptare né kéto katér vende.Portali né shqip i AA
ka edhe njé avantazh krahasuar me shumé media shqiptare té
internetit, rrjetin e korrespondentéve né kryeqendrat shqiptare si
Prishtina, Shkupi dhe Tetova.

Radio Televizioni i Turqisé, TRT

TRT ka zgjedhur njé model gqé Zéri i Amerikés (VOA), BBC apo
Deutsche Eelle (DE) e kané aplikuar prej kohésh. Radio Zéri i Turqisé
nisi transmetimet e saj né gjuhén shqgipe mé 1 korrik 1981 né valé té
shkurtra. Zéri i Turqisé nisi té transmetohet edhe né satelit dhe gé
prej vitit 2000 u themelua njé fage interneti e TRT pér lajmet né gjuhé
té tjera dhe mes tyre edhe né gjuhén shqgipe. Séfundi kjo fage u
integrua né faqen géndrore té internetit té¢ TRT duke iu bashkua edhe
37 gjuhéve té tjera botérore né té cilat serviret informacioni?.

Zéri i Turqisé transmeton ¢do dité njé oré né gjuhén shqipe mes
oréve 15:00-16:00 me orén e Shqipérisé (14:00-15:00 me orén e
Turqis€). Ky program mund té gjendet i ploté né formatin podcast né
fagen shqip té TRT por edhe i copézuar sipas kategorive.?”” Zéri i
Turqisé ashtu si edhe Zéri i Amerikés ka béré pérpjekje pér té gené
edhe né transmetimet lokale né Shqipéri. “Qé prej vitit 2010 TRT ka

2% Shénim: Transmetimet e Zérit t& Turqisé béhen né gjuhét; Anglisht,
Arabisht, Boshnjakisht, Bullgarisht, Dari (Persishtja e Afganistanit),
Armenisht, Fréngjisht, Gjermanisht, Gjeorgjisht, Hungarisht, Italisht,
Kazakistanisht, Kinezisht, Kirgizisht, Kroatisht, Maqgedonisht, Pashtu,
Persisht, Rumanisht, Rusisht, Serbisht, Spanjisht, Shqip, Tatarisht, Turqisht,
Turgishte e Azerbajxhanit, Turkmenisht, Ujgur Urdu, Uzbekisht,
Uzbekishte e Afganistanit, dhe Greqisht.

27 TRT. TRT Shqip,. n.d. http://www.trt.net.tr/shqip/trtplayer-podcast
(accessed May 14, 2015).

90  Thesis, nr.2, 2015



Mediumet tradicionale turke né Kosové, Magedoni dhe Shqipéri

njé marrévéshje bashképunimi me Radio Kontakt ku ¢do dité¢ né
hapsirén kohore 19:00-19:56 transmeton ekskluvisht programin e TRT
né gjuhén shqgipe, njé program informativo-kulturor”.?® Duke u
pérpjekur té keté informacion direkt nga Tirana “né rastet kur ka
zhvillime té réndésishme né Shqipéri, gazetarét e lajmeve té Radio
Kontaktit, krijojné lidhje direkte pér té raportuar informacione direkte
pér programin e Zérit t&€ Turqisé”. Po ashtu, TRT ka marrédhenie edhe
Shkodér, Prishtiné dhe Tetové.

“Duke filluar qé nga 10 gushti i vitit 2010, né€ kanalin televiziv TRT
AVAZ né orén 24:00 (me orén e Turqis€) transmetohen buletine
lajmesh né gjuhén shqipe®.

Konkluzione

Mediumet e pakicave turke supozohen té jené zéri i kétyre pakicave
né komunitetet ku jetojné dhe lidhja e tyre si me vendin pérkatés edhe
me Turqginé. Ajo qé vihet re pas njé studimi té detajuar té té gjithé
kétyre mediave té sipérpérmendura, éshté se kéto mediume kané
véshtirési té médha financiare qé ua pamundéson atyre misionin e
tyre mediatik. Kéto mediume jané simbolike dhe shpeshheré pérpjekje
pér mbrojtjen e kulturés dhe identitetit té pakicés turke.
Mosfunksionimi i tyre sjell né njé faré ményre térheqjen e vémendjes
sé kétyre pakicave drejt mediumeve té médha té Turqisé, qofté
pérmes transmetimeve satelitore apo séfundmi edhe internetit.

Vérehet forcimi i dy mediumeve publike turke TRT dhe AA. Kéto
dy media, kané mbéshtetjen financiare té shtetit turk. Ndryshe nga
mediat e pakicave turke qé mé sé shumti publikojné apo emetojné né
gjuhé turke, dy mediumet publike turke tashmé kané nisur botimet né
internet dhe transmetimet edhe né gjuhén shqipe dhe gjuhé té tjera t&
rajonit.

28 Rreth TRT, http:/ /www.trt.net.tr/english/about-trt
2 Shénim: Transmetimet e TRT AVAZ mund té ndigen né kété adresé:
http:/ /www.trtavaz.com.tr/canli-izle, vizituar: mars 2015

Kjo éshté njé politiké e qarté e shtetit turk pér té pérquar né ményré
direkte mesazhin né hapsirén shqgiptare pérmes mediumeve me
gendér né Ankara. Gjaté viteve 2000 ky mesazh ka gené i strukturuar
dhe i kanalizuar edhe pérmes mediumeve té pakicave qé sot e luajné
mé pak kété rol. TRT dhe AA, jo vetém gé ofrojné informacion pér pér
publikun mbaréshqgiptar, por gjithashtu kané krijuar sistemet e
abonimit pérmes té cilave mund té abonohen mediat shqiptare pér ta
patur kété shérbim. Kéto mediume luajné kéto role:

e Pércimii piképamjeve té Turqisé pér rajonin dhe mé gjeré,

e Ndértimi injé imazhi té Turqisé né hapsirén shqiptare dhe
Ballkan,

e Pércimi i mesazheve dhe informacioneve nga hapsira joné
drejt Turgiseé.

Ndérkohé mediat e grupeve te biznesit, tej pér¢imit t& njé imazhi
kombétar té Turqis€, jané té fokusuara né fushén e biznesit dhe
sipérmarrjes. Ata e kané mesazhin té strukturuar né kété drejtim dhe
funksion.

Njé medium i ri i Turqisé né rajonin toné jané edhe telefilmat
serialé, qé transmetohen né té gjithé hapsirén shqgiptare. Edhe kéto
mediume jané njé element i réndésishém i mesazhit té
miréstrukturuar qé Turqgia déshiron té japé né rajonin toné.

